АЖЛЫН ХЭСГИЙН ХУРАЛДААНЫ ТОЙМ

Улсын Их Хурлын гишүүн Су.Батболд нарын 8 гишүүнээс өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төслийг Улсын Их Хурлын чуулганы нэгдсэн болон Байнгын хорооны хуралдааны хэлэлцүүлэгт бэлтгэх үүрэг бүхий ажлын хэсэг өнөөдөр /2014.01.27/ 15.00 цагаас Төрийн ордны “Г” танхимд хуралдлаа.

Ажлын хэсгийн хуралдаанд тус ажлын хэсгийн ахлагч Улсын Их Хурлын гишүүн Г.Батхүү, ажлын хэсгийн гишүүн Ж.Батзандан, Н.Батцэрэг, М.Батчимэг, С.Дэмбэрэл нар, дэд хэсгийн гишүүн Төрийн албаны зөвлөлийн орон тооны гишүүн Д.Даваа-Очир, тус зөвлөлийн ажлын албаны дарга С.Цэдэндамба, ажилтан Эрдэнэбат, Зоригтбаатар нар оролцлоо.

Ажлын хэсгийн гишүүд санал солилцож, лавлагаа материал, судалгаа гаргаж дахин хуралдахаар тогтлоо.
ТӨРИЙН БАЙГУУЛАЛТЫН БАЙНГЫН ХОРООНЫ

АЖЛЫН АЛБА
АЖЛЫН ДЭД ХЭСГИЙН ХУРАЛДААНЫ ТОЙМ


Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай хуулийг дагаж мөрдөх журмын тухай хуулийн төслүүдийг Улсын Их Хурлын чуулганы нэгдсэн болон Байнгын хорооны хуралдааны хэлэлцүүлэгт бэлтгэх үүрэг бүхий ажлын хэсгийн хуралдаан өнөөдөр /2014.01.27/ 13.00 цагаас Төрийн ордны “Г” танхимд хуралдав.


Ажлын хэсэг Байнгын хорооны хуралдааны хуулийн төслийн анхны хэлэлцүүлэгт хэлэлцүүлэхээр ажлын дэд хэсгийн саналыг сонсож, танилцлаа. 

ТӨРИЙН БАЙГУУЛАЛТЫН БАЙНГЫН ХОРООНЫ АЖЛЫН АЛБА

2013 ОНЫ 12 ДУГААР САРЫН 18-НЫ ӨДРИЙН ТӨРИЙН БАЙГУУЛАЛТЫН

БАЙНГЫН ХОРООНЫ 11 ДҮГЭЭР ТОГТООЛООР БАЙГУУЛАГДСАН АЖЛЫН ДЭД ХЭСГИЙН ХУРАЛДААНЫ ТОЙМ

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай, Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт оруулах тухай хуулийг дагаж мөрдөх журмын тухай хуулийн төслүүдийг Улсын Их Хурлын чуулганы нэгдсэн болон Байнгын хорооны хуралдааны хэлэлцүүлэгт бэлтгэх үүрэг бүхий ажлын хэсэгт мэргэжил, арга зүйн туслалцаа үзүүлэх ажлын дэд хэсгийн хуралдаан өнөөдөр /2013.12.24/ 10 цагаас Төрийн ордны “Г” танхимд хуралдав.

Ажлын дэд хэсгийн хуралдаанд Хууль зүйн яамны Хууль зүйн нэгдсэн бодлогын газрын дарга Б.Баасандорж, Авлигатай тэмцэх газрын Мөрдөн байцаах хэлтсийн дарга Ө.Энхтөр, Санхүүгийн зохицуулах хорооны Эрх зүйн хэлтсийн дарга О.Батбилэг, Монгол банкны Санхүүгийн мэдээллийн албаны дарга Д.Төмөрбат, Улсын Их Хурлын Тамгын газрын Хууль зүйн үйлчилгээний хэлтсийн экспертийн албаны зөвлөх Д.Энхбат, Төрийн байгуулалтын байнгын хорооны ажлын албаны зөвлөх М.Элбэгдорж, тус хорооны ажлын албаны референт С.Энхцэцэг нар оролцлоо. 

ТӨРИЙН БАЙГУУЛАЛТЫН БАЙНГЫН ХОРООНЫ АЖЛЫН АЛБА
